
технологи, албаны нууцийг хадгалан үлдэх нэг арга хэрэгсэл болж өгдөг байна. 
Энэ нь цаашлаад алба хаагчдаа сургах нь тухайн хувь хүний мэдлэг боловсролыг 
дээшлүүлхээс гадна. байгууллагаа хөгжүүлэх инноваци болдог байна.

Өнөөдөр Хил хамгаалах ерөнхий газар ХСИС-ийн Удирдлагын сургуульд 
захиалгаар сургаж байгаа сонсогчдыг удирдах ажилтны зөвлөгөөндөө оролцуулж 
байгаа нь бодлогын хувьд маш зүйтэй алхам бөгөөд тухайн салбарт тулгамдаж 
буй асуудлыг цаг, хугацаанд нь зөв мэдрэх, алдаа дутагдал дээр нь суралцах, 
баримталж байгаа бодлого, шийдвэрийг хэрэгжүүлэх өндөр ач холбогдолтой, 
практик-сургалтын болон хамтын ажиллагааны маш том хэлбэр болж байна.

Үүний нэгэн адил цагдаагийн байгууллагын хүний нөөцийн гол түшиц 
бааз болох ХСИС-ийн Цагдаа судлалын төв, Удирдлагын сургуулийн 
Цагдаагийн удирдлагын профессорын баг нь гадаад орнуудын жишгээр ЦЕГ-ын 
бүгцийн нэгжийн салшгүй нэг хэсэг бөгөөд хүний нөөц, сургалтын бодлого, 
төлөвлөлтөнд эрдэм шинжилгээ, судалгаанд үндэслэсэн санал, санаачлагыг 
хүргүүлэх, хэрэгжүүлэхэд хамтран ажиллах, мэдээллийг дамжуулах үр дүнтэй 
ажил болно гэж үзэж байна.

ХСИС-ийн доктарант, 
цагдаагийн хурандаа Ц. Очгэрэл

ЦАГДААГИЙН БАЙГУУЛЛАГЫН УДИРДАХ АЖИЛТНЫ 
СЭТГЭЛГЭЭГ ШИНЭЧЛЭХЭД АНХААРАХ АСУУДАЛ

Монгол Улс 1998 оноос хойш эрх зүйн болон хуулийн салбараа 
хөгжүүлэх цогц бодлогыг явуулснаар хууль сахиулах байгууллагын бүтэц, 
зохион байгуулалтын шинэчлэл бодитойгоор хэрэгжиж байна.

2013 онд Цагдаагийн албаны хууль1 УИХ-аар батлагдаж 2014 оны 
нэгдүгээр сараас эхлэн мөрдөгдөж цагдаагийн байгууллагын тогтолцоо, үйл 
ажиллагаа, удирдлагын бодлого стратеги шинэчлэгдэж, бүтэц, зохион 
байгуулалт, чиг үүргийн шинэчлэл, алба хаагчдыг чадавхижуулах зэрэг ажлууд 
бодлогын хүрээнд хийгдэж байна.

2014 онд Монгол Улсын Засгийн газрын 79 дүгээр тогтоолоор баталсан 
“Цагдаагийн байгууллагын хөгжлийн хөтөлбөр2” нь цагдаагийн байгууллагын 
бодлого, үйл ажиллагааны стратегийн зорилго зорилтын тодорхойлсон баримт 
бичиг юм.

Хөтөлбөрийг хэрэгжүүлэхдээ дараахь зарчимуудыг баримтлан 
ажиллахаар тусгасан байна. Үүнд:

1 Цагдаагийн албаны тухай Монгол Улсын хууль. 2013 оны 7 сарын 5-ны өдөр УИХ-аар 
баталсан. Цахим эх сурвалж: http.//www.legalinfo.mn/law/details/9288?lawid=9288
2 Цахим эх сурвалж, холбоос: http://www.legalinfo.mn/annex/details/6264?lawid=9842

1. хүний эрх. эрх чөлөөг хүндэтгэх;
2. ил тод нээлттэй байх;
3. нууцыг чандлан хадгалах, олон нийтийн итгэл хүлээж, иргэний 

дэмжлэгийг авах;
4. төрийн болон төрийн бус байгууллага. нутгийн өөрөө удирдах 

байгууллага. иргэдтэй харилцан хамтран ажиллах;
5. шинжлэх ухаан, орчин үеийн техник, технологи, мэдээллийн 

сүлжээний ололтыг ашиглах, нэгдмэл төвлөрсөн удирдлагатай байна гэж 
тусгасан байна.

Хөтөлбөрийн зорилго. зорилтыг:
сайн удирдлага, зохион байгуулалт;

мэргэшсэн үйл ажиллагаа;
эрүүл, чадварлаг хүний нөөц;
үр ашигтай төсөв, санхүү, хөрөнгө оруулалт;
олон нийттэй харилцах гэж тодорхойлсон байна.

Дээрхи арга хэмжээнүүдэд цагдаагийн байгууллагын үйл ажиллагаанд 
гүйцэтгэлийн болон эрсдлийн удирдлагын тогтолцоог нэвтрүүлэх, хяналт 
шинжилгээ, үнэлгээний тогтолцоог хөгжүүлэх, үйл ажиллагааг иргэний зөвлөл, 
олон нийтийн хяналтанд оруулах, шүүх эрх мэдлийн болон нутгийн удирдлагын 
байгууллага, төрийн болон төрийн бус байгууллага, иргэдийн дэмжлэгийг авч 
хамтран ажиллах, цагдаагийн албаны хэмжээнд эрх мэдэл,хариуцлагыг 
хуваарилж үр ашигтай бүтэц тогтолцоог бий болгон, нэгдмэл, төвлөрсөн 
удирдлагатай байх зарчмыг нутаг дэвгэрийн цагдаагийн байгууллагыг бие даан 
хөгжүүлэх бодлоготой уялдуулах, цагдаагийн инновацийн төсөл хэрэгжүүлэх, 
байгууллагын соёлыг төлөвшүүлэх, алба хаагчдийн ажлын үр дүнг чиг үүргийн 
онцлог, ачаалалыг харгалзан дүгнэх үзүүлэлтийг шинэчлэх зэрэг олон ажил 
хийхээр төлөвлөгдсөн байна.

Хөтөлбөр болон шинэчлэлийг хэрэгжүүлэх төлөвлөгөөний хүрээнд гэмт 
хэрэгтэй тэмцэх хандлагыг өөрчлөн шинэ түвшинд гаргах, гэмт хэргийг 
илрүүлэх, урьдчилан сэргийлэх, таслан зогсоох, нийтийн хэв журмыг хамгаалах, 
олон нийтийн аюулгүй байдлыг хангах үйл ажиллагаанд шинжлэх ухааны 
үндэстэй нотолгоонд суурилсан мэдлэг, арга зүйг ашиглах, дэвшилтэд 
технологийг нэвтрүүлэх ажлыг боловсруулан ажиллаж байна.

Цагдаагийн байгууллагын шинэчлэлийн явц байдал: “Цагдаагийн 
албаны тухай” хууль мөрдөж эхэлснээр байгууллагын бүтэц зохион 
байгуулалтанд өөрчлөлт орж шинэ зохион байгуулалтаар ажиллаж байгаа нь 
цагдаагийн байгууллагад мэргэжлийн болон технологийн шинэчлэлийг бүрэн 
хийж цагдаагийн үйл ажиллагаа, үйлчилгээ иргэдэд нээлттэй. хүртээмжтэй, 
шуурхай, чанартай хүрэх нөхцөл бүрэлдэн бий болж байна.

Энэ шинэчлэлийг эхлүүлсэн. үргэлжлүүлэн хийж байгаа гол хүчин болох 
цагдаагийн байгууллагын дээд болон дунд шатны удирдах ажилтнуудын хүчин 
чармайлт багагүй юм.

Цагдаагийн байгууллагад хууль сахиулах ажиллагааны шинэчлэлийг 
зохион байгуулах явцад байгаа бүтэц зохион байгуулалт өөрчлөгдсөнөөр 
практикт ямар үр дүнд хүрэх, гэмт хэрэгтэй тэмцэх, нийтийн хэв журам 
хамгаалах, олон нийтийн аюулгүй байдлыг хангах ажилд тодорхой ахиц дэвшил 
авчрах талаар тодорхой ажлууд хэрэгжүүлж ирсэн байна.

Гэвч шинэчлэлийн үйл ажиллагаанд олон бэрхшээл тулгарч зарим бүтэц, 
зохион байгуулалтыг эргэн харах шаардлага гарч магадгүй байгаа нь үйл 
ажиллагааны явж байдал, ажлын уялдаа холбоо, хамтын ажиллагааны явц 
байдлаас тодорхой харагдаж байна.

Байгууллагын өөрчлөлт шинэчлэлтэд шинэчлэлийг санаачлагч, энэ үзэл 
баримтлалдаа итгэл үнэмшилтэй, үр дүнг нь мэдэрсэн, хэрэгжих үед үүсэх саад 
бэрхшээлийг даван туулж, ажиллах удирдлага, бодит байдлыг сануулж гарах үр 
дагаврыг урьдчилан харж хэлдэг пгүүмжлэгч маш их нөлөөтэй гэж үздэг байна. 
Иймд шинэчлэлийн явцад гарч байгаа зарим алдаа, дутагдлын талаарх 
шүүмжлэлийг сонсон хэлэлцэж хуулийн зарим заалтуудыг өнөөгийн цагдаагийн 
үйл ажиллагаанд нийцүүлэн журам заавраар зохицуулж ажиллах хэрэгтэй байна.

Цагдаагийн байгууллагын хувьд шинэчлэлийг удирдлагын түвшинд 
харилцан ойлголцож хамтын хүчээр эхлүүлсэн боловч зарим дээд, дунд шатны 
удирдлагын түвшинд үйл ажиллагааны бодлогын өөрчлөлтийг ойлгож хүлээж 
авахад бэлэн бус байсан нь нөлөөлсөн байдаг. Энэ талаар судлаачдийн гаргасан 
бүтээлтэй танилцах нь, гарсан алдааг засаж залруулан цаашид үргэлжүүлэн 
хэрэгжүүлэхэд тодорхой түлхэц болох юм.

Иймд хууль сахиулах байгуулагын хэмжээнд хийх өөрчлөлт нь хувь 
хүний түвшинд гарах өөрчлөлтөөс илүүтэй зохион байгуулалтын бүтцийн нэгж, 
хэсэг, бүлгийн сонирхол оролцооноос ихээхэн хамааралтай байдаг. Иймд хэсэг 
бүлэг буюу нэгж, албад, тасаг, хэлтэс, газрыг удирдаж буй дарга нарын үүрэг 
оролцоо чухлаар тавигдаж байна1.

Удирдах ажилтаны манлайлалыг хөгжүүлэхэд анхаарах: Нутаг дэвсгэр 
хариуцсан цагдаагийн байгууллага, нэгжийн удирдлага шинэ бүтцээр ажиллахад 
үүсэх олон асуудлуудыг зохицуулан, зохион байгуулж ажиллах шаардлагатай 
байдаг.

Шинэ бүтэц, зохион байгуулалтыг ойлгож, үйл ажиллагаагаа уялдуудан 
ажиллаж чадсан дарга цөөхөн бөгөөд дийлэнхи нь цагдаагийн байгууллагын 

1 О.Цэцэгмаа. “Хууль сахиулах байгууллагын шинэтгэл ба удирдах ажилтны 
манлайлал” илтгэл. “Хууль сахиулахуйн инноваци” олон улсын эрдэм шинжилгээний 
хурлын эмхтгэл. - УБ„ ХСИС. 100 дах тал.

зохион байгуулалт. бүтцийн өөрчлөлт, удирдлагын томилогооны учрыг олох, 
ажлаа нийцүүлэх гэж оролдсоор үндсэн үүрэгт ажил хариуцсан нутаг дэвсгэртээ 
гэмт хэрэгтэй тэмцэх, нийтийн хэв журам хамгаалах, олон нийтийн аюулгүй 
байдлыг хангах ажлыг мэргэжлийн удирдлагаар хангах, зохион байгуулах, 
хяналт тавих ажил үндсэндээ орхигдсон байна. Тухайлбал, Тодорхой ажил 
хариуцсан зарим дарга нарт ажлын дадлага туршлага, мэргэжлийн мэдлэг. хамт 
олноо удирдах арга барил дутсанаас ажлаа урсгалаар нь явуулж, доод тушаалын 
алба хаагч нарт даатгасан байдлаар явж байна.

Тухайн нутаг дэвсгэр хариуцсан цагдаагийн байгууллагын хамт олныг 
удирдан зохион байгуулах дарга нарын үүрэг, манлайлал үгүйлэгдэж байна.

Гэтэл судалгаагаар байгууллагын өөрчлөлт шинэчлэлтийг хэрэгжүүлэх, 
хүнтэй холбогдсон нөөцийг илрүүлэн ашиглах ажлын 70 хувь нь даргын 
манлайллаас хамаардаг гэсэн дүгнэлт байдаг1.

Сүүлийн жилүүдэд хийгдсэн олон удаагийн хүний нөөцийн хөдөлгөөний 
явцад удирдах ажлын онцлогыг мэддэггүй, хүнтэй ажиллах дадлага туршлага, 
ойлголтгүй, хамт олондоо гологдсон цөөнгүй дарга нар бий болсон байна. Иймд 
харьяа болон нутаг дэвсгэр хариуцсан цагдаагийн байгууллагын дарга, 
удирдлагуудын төрөл мэргэжлийн албадуудын чиглэлээр ажиллах мэдлэг, 
дадлага туршлаг, багаар ажиллах, ажил зохион байгуулах ур чадвар байдлаар зөв 
сонголт хийж чаддаг ажилд, албан тушаалд томилох нь нэн тэргүүний шийдэх 
асуудал болоод байна.

Цагдаагийн байгууллагын дарга нарын удирдах ур чадварын түвшинг 
дээшлүүлэх, мэргэжлийн удирдагч нар болгоход чиглэсэн олон арга хэмжээний 
нэг нь ХСИС-ийн Удирдлагын сургууль байгуулагдаж анхны төгсөгч, дарга нар 
бий болсон явдал билээ.

Эдгээр дарга нар нь цагдаагийн байгуулагын шинэчлэлийн үетэй давхцан 
суралцаж төгсөж, цагдаагийн байгууллагын шинэчлэлийн үйл явцын талаар 
онол, .практикийн түвшинд суралцаж, эрдэм шинжилгээний судлагаа хийж 
бэлтгэгдсэн анхны шинэчлэгдсэн сэтгэлгээтэй цагдаагийн дарга нар болж 
байгаагаараа ач холбогдолтой юм.

Гэвч одоогоор эдгээр бэлтгэгдсэн дарга нарыг нэгжийг удирдах хэлтсийн 
даргын албан тушаалд томилоогүй байна.

Цагдаагийн байгууллагын дарга нарыг ХСИС-ийн Удирдлагын сургуульд 
тодорхой хөтөлбөр, төслийн хүрээнд 2015 онд багтаан ээлж дараалан тодорхой 
хугацаагаар удирдах алба хаагчийн дамжаанд суралцуулж, даргын удирдах ур 
чадвар, манайлал хангах тогтоох ур чадварын шалгуур үзүүлэлт болох:

стратегич сэтгэлгээ, алсын хараа;
ажлын үр дүнд чиглэсэн удирдлага;

1 мөн тэнд.

суралцах чадвар;
харилцаа, мотиваци хийх чадвар;
хувийн үлгэрлэн манлайлах чадварын талаар онолын сургалтанд 

хамруулж, мэдлэгийн шалгалт авч, дарга болох шаардлага хангасан алба 
хаагчаар цагдаагийн удирдах бүрэлдэхүүнийг бүрдүүлэх нь чухал юм.

Цагдаагийн байгууллагын хууль сахиулах үйл ажиллагаанд “инноваци" 
хэрэгжүүлэх шаардлагатай цагдаагийн нэгж бол нутаг дэвсгэр хариуцсан 
цагдаагийн байгууллага юм.

Нутаг дэвсгэр хариуцсан цагдаагийн байгууллага нь:
- гэмт хэрэгтэй тэмцэх, мөрдөн шалгах ажиллагаа явуулах;
- нийтийн хэв журам хамгаалах, олон нийтийн аюулгүй байдлыг хангах;
- гэмт хэрэг, зөрчлөөс урьдчилан сэргийлэх, таслан зогсоох;
- төрийн болон төрийн бус байгууллагуудтай хамтран ажиллах;
- хариуцсан нутаг дэвсгэрийн гэмт хэргийн гаралт, хэв журмын нөхцөл 

байдалд дүгнэлт хийх;
- замын хөдөлгөөний аюулгүй байдлыг хангах;
- цагдаагийн "алба хаагчдын өдөр тутмын үйл ажиллагааны дадлагыг 

дээшлүүлэх зэрэг олон талт чиг үүргийг хэрэгжүүлж байдаг.
Судлаачдын бичсэнээр цагдаагийн байгууллагын хууль сахиулах үйл 

ажиллагаанд инноваци хөгжихэд үндсэн гурван суурь нөхцлийг бүрдүүлэх ёстой 
байдаг. Үүнд:

1. Шинэ технологийг үйл ажиллагаандаа бүтээлчээр нэвтрүүлэх, хэрэгцээ 
шаардлага байгаа эсэхийг тодорхойлох;

2. Шинэ санаа, технологийг хэрэгжүүлэх мэдлэг чадвар бүхий алба 
хаагчийг төлөвшүүлэх сургах;

3. Шинэ санааг олон түмэнд хүргэхэд үзүүлэх эдийн засгийн дэмжлэг 
зэрэг юм.

Цагдаагийн удирдах, ажилтнуудад шинэ мэдлэгийг бий болгох, олсон 
мэдлэгийг ажил, үүрэгтэй ашиглан, хэрэгжүүлэх нь удирдах ажилтны анхаарах 
зүйлийн нэг юм.

Улс хөгжхийн хирээр гэмт хэргийн гаралт нэмэгдэхэд нийгмийн олон 
шалтгаан, нөхцөл байдал нөлөөлдөг ч цагдаагийн байгууллагын удирдах 
ажилтнуудын гэмт хэрэгтэй тэмцэх, нийтийн хэв журам хамгаалах. олон 
нийтийн аюулгүй байдлын хангах ажлыг зохион байгуулах арга барил, алба 
хаагчдын мэргэжлийн ур чадвар, сэтгэлгээ, дадлага ихээхэн хамааралтай юм.

Удирдах ажилтнууд удирдах ур чадварт байнга суралцаж байж арга барил 
бүрэн төлөвших тул төрөл бүрийн арга хэмжээг ашиглах сургалтыг зайн болон 
хэсэгчилсэн байдлаар явуулах шаардлагатай гэж үзэж байна.

Цагдаагийн дарга нарыг нэг дор цуглуулах боломж тэр бур байдаггүй тул 
цагдаагийн удирдах ажилтнуудын цугларалтын хөтөлбөрт ХСИС-ийн 
Удирдлагын сургуулийн сургалтын хөтөлбөр. хичээлийн сэдвээс оруулж 
сургалтыг явуулах нь удирдах алба хаагчийг хөгжих, мэдлэг чадвараа 
дээшлүүлэхэд чухал ач холбогдолтой юм.

ЦЕГ-ын ОНАБХГ-ын Хамгаалалтын газрын
Төрийн хамгаалалтын хэлтсийн дарга,

ХСИС-ийн докторант, 
цагдаагийн дэд хурандаа Н.Баярмагнай

НИЙТИЙГ ХАМАРСАН ЭМХ ЗАМБАРААГҮЙ БАЙДЛЫГ 
ТАСЛАН ЗОГСООХ ТУСГАЙ АЖИЛЛАГААНЫ ТӨЛӨВЛӨЛТ ТҮҮНД

АЛБА ХААГЧИЙГ БЭЛТГЭХЭД АНХААРАХ ЗАРИМ АСУУДАЛ

Аливаа ажлын төлөвлөлт нь тухайн ажил, үйлчилгээг бага хүч, зардал 
гарган богино хугацаанд, зөв, оновчтой хийх гүйцэтгэлийн эх суурь болдог.

Үндэсний аюулгүй байдлын үзэл баримтлалын 3.3. дах хэсэгт улсын 
дотоод аюулгүй байдлыг “Хүний эрх, эрх чөлөөг хангаж, үндсэн хуульт 
байгуулалыг бататгаж, хууль дээдлэх ёс, Монгол төрийн залгамж чанар, 
үндэсний эв нэгдлийг дээдэлж, төрийн удирдлагыг бэхжүүлж, улс төрийн нам, 
иргэний нийгмийн байгууллага, чөлөөт хэвлэл мэдээллийн төлөвшлийг дэмжиж, 
нийгмийн дэг журам, тогтвортой байдлыг хангах нь дотоод аюулгүй байдлын 
үндэс мөн1" гэж тодорхойлжээ.

Олон нийтийн аюулгүй байдлыг хангах олон талт, нарийн төвөгтэй ажлыг 
Монгол Улсын цагдаагийн байгууллага хуулиар олгогдсон эрх, үүргийн 
хэмжээнд хариуцан гүйцэтгэж байна.

2014 оноос мөрдөж эхэлсэн “Цагдаагийн албаны тухай” Монгол Улсын 
хуулийн 11 дүгээр зүйлд “Цагдаагийн байгууллага нь олон нийтийн аюулгүй 
байдлыг хангах чиг үүргийн хүрээнд дор дурдсан эрх хэмжээг хэрэгжүүлнэ” гэж 
заасан байна. Үүнд:

1.1.3. нийтийн эмх замбараагүй байдал үүссэн, террорист халдлага гарсан, 
онц болон дайны байдал зарласан үед дэг журам сахиулах;

11.1.6. нийтийг хамарсан арга хэмжээний үеийн хамгаалалт хийх;

1 Монгол Улсын Үндэсний аюулгүй байдлын үзэл баримтлал. Цахим эх сурвалж 
холбоос: http://www.nsc.gov.mn

